
Isaziso seseti yesibini yeNational Nuclear Regulator (NNR) yeendibano zokuvakalisa izimvo 
kuluntu ngesicelo sokwandisa ubomi bokusebenza kweSikhululo saMandla seNyukliya 

saseKoeberg (KNPS) ngeminyaka engama-20.

Amathuba okuthatha inxaxheba. 
 
Iindibano zokuvakalisa izimvo zivuleleke kuwo onke 
amalungu oluntu kunye nabachaphazelekayo.
 
Abantu abanqwenela ukungenisa ingxelo ebhaliweyo 
mabaqaphele oku kulandelayo:

a.	 Iingxelo ezibhaliweyo mazifike kwiNNR 
	 ingadlulanga i-31 kaMeyi 2024.
b.	 Zonke iintetho ezibhaliweyo mazibhekiswe ku-– 
	 Peter Bester, Umphathi Wenkqubo: Izityalo 
	 Zamandla Enyukliya,Umlawuli Wesizwe 
	 Wenyukliya. Iikopi zezimvo ezibhaliweyo 
	 zingaziswa ngesandla kwiiofisi Zesizwe Zomlawuli 

Wenyukliya - 12 Raats Drive, Delphi Arch Building, 
Tableview.

c.	 Iingxelo ezibhaliweyo zinokuthunyelwa 
ngeimeyile aphakoebergLTO@nnr.co.za kwaye 
ziphawulelwe Umphathi Wenkqubo: Izityalo 

	 Zamandla Zenyukliya

Abantu abanqwenela ukwenza iintetho zomlomo 
kwiindibano zokuvakalisa izimvo kuluntu kufuneka;

Babhalise kwiwebhusayithi yeNNR: https://nnr.co.za/
public-information/public-hearings/

d.	 Babambelele kumda wexesha wemizuzu eli-10 
kwintetho nganye.

e.	 Babonise ukuba intetho yomlomo iya kwenziwa 
ngesiNgesi okanye ngesiBhulu na yaye kufuneka 
itoliki.

f.	 Bazise iNNR ngazo naziphi na iimfuno ezikhethek-
ileyo ezinokwenza kube nzima kuwe ukufikelela 
kwindawo yokuvakalisa izimvo kuluntu.

g.	 Ngenisa iinkcukacha zeentetho zomlomo ku: 
Gino Moonsamy, Umphathi Wezonxibelelwano 
Nowobudlelwane Babachaphazelekayo, 
ngeimeyile apha: gmoonsamy@nnr.co.za

Ubukho bamaxwebhu okuthatha inxaxheba 
oluntu

Amaxwebhu okuthatha inxaxheba oluntu  anokufu-
maneka kwiwebhusayithi yeNNR: https://nnr.co.za/
public-information/public-hearings/

Nceda uqaphele ukuba xa ufumana nabuphi na 
ubunzima ekufikeleleni kumaxwebhu okuthatha 
inxaxheba oluntu, nceda uqhagamshelane: 
Gino Moonsamy, Umphathi Wezonxibelelwano 
Nowobudlelwane Babachaphazelekayo, ngeimeyile 
apha: gmoonsamy@nnr.co.za

Nceda uqaphele ukuba, ukuba iNNR ayifumani naziphi 
na izicelo zokwenza intetho yomlomo kwiindibano 
zokuvakalisa izimvo kuluntu ezipapashiweyo ngomhla 
wokuvala wesi saziso, iNNR inelungelo lokungayibambi 
indibano yokuvakalisa izimvo ecwangcisiweyo. I-NNR 
inelungelo lokumisela elinye ixesha okanye ukurhoxisa 
indibano yokuvakalisa izimvo kuluntu kwiimeko 
ezingalindelekanga okanye ngenxa yeenkxalabo 
zokhuseleko loluntu. Ukuba imeko-bume yangaphandle 
ayikufanelanga ukuthatha inxaxheba ngokobuqu, 
iNNR inokugqiba ngeendlela ezizezinye zokuthatha 
inxaxheba ezinjengokubamba iindibano zokuvakalisa 
izimvo kuluntu ngeintanethi.

I-NNR ligunya elilawulayo elizimeleyo elisekwe 
njengomntu osemthethweni ngokwecandelo lesi-3 
loMthetho weSizwe woLawulo lweNyukliya (uMthetho 
weNombolo 47 ka-1999) (NNRA). I-NNR iqinisekisa 
ukongamela okusebenzayo kokhuseleko lwenyukliya 
nemitha ukuze kukhuselwe abantu nokusingqongileyo 
kwiingozi zokusasazeka kwemitha enxulunyaniswa 
nezixhobo zamandla enyukliya, ubuchwephesha 
benyukliya, inkunkuma yemitha nemathiriyeli ebakho 
ngenxa yemitha nendalo. Igunya eliphantsi kwe-NNR 
lifakwe kumthetho wesizwe, olinika igunya lokusebenzisa 
ulawulo olunxulumene nokhuseleko kwindawo, uyilo, 
ulwakhiwo, ukusebenza, ukwenziwa kweenxalenye 
zamacandelo, nokuphelisa ungcoliseko, ukuphelisa 
ugunyaziso nokuvalwa kofakelo lwenyukliya. 

Njengenxalenye yenkqubo ye-NNR yokuthatha 
inxaxheba koluntu ngokungqinelana necandelo 

lama-21(4) leNNRA, iBhodi ibambe iseti yokuqala 
yeendibano zokuvakalisa izimvo kuluntu eKapa 
ngomhla we-3, 10 nowe-17 kaFebruwari 2024. Injongo 
ibikukuqokelela inkcazelo evela kumaqela ngamaqela 
achaphazelekayo namalungu oluntu malunga 
neenkxalabo zabo ezinxulumene nempilo, ukhuseleko 
nokusingqongileyo okunxulumene nesicelo sase-
Koeberg LTO.

IBhodi yeNNR iya kube iqhuba iseti yesibini yeendibano 
zokuvakalisa izimvo kuluntu ukuqinisekisa ukuba inkcazelo 
eyaneleyo eqokelelweyo ukuze kugqitywe inkqubo 
yophononongo lokugqibela lwesicelo saseKoeberg LTO. 
Uluntu nabo bonke abachaphazelekayo bayamenywa 
ukuba bazimase iseti yesibini yeendibano zokuvakalisa 
izimvo ezicwangcisiweyo kuluntu malunga nesicelo 
seKoeberg LTO

Iindibano zokuvakalisa izimvo ziya kuqhutywa kuMntla Koloni nakumaphondo aseNtshona Koloni oMzantsi Afrika 
njengoko kubonisiwe kolu luhlu lulandelayo: 

Umhla nexesha lokuvakaliswa kwezimvo kuluntu Iphondo nendawo

NgoMvulo, 3 Juni 2024
10:30-14:30

Ubhaliso luvala nge-22 kaMeyi 2024

UMntla Koloni, Iholo Yoluntu yaseGaries, uMasipala 
weNgingqi waseKamiesburg.

NgoLwesibini, 4 Juni 2024
10:30-14:30

Ubhaliso luvala nge-23 kaMeyi 2024

UMntla Koloni, Iholo Yoluntu yaseGaries, uMasipala 
weNgingqi waseKamiesburg.

NgoLwesine, 6 kaJuni 2024
10:00-14:00.

Ubhaliso luvala nge-29 kaMeyi 2024

ENtshona Koloni, Icawa Ephakamileyo, eTableview.

NgoLwesihlanu, nge-7 kaJuni 2024
10:00-14:00

Ubhaliso luvala nge-30 kaMeyi 2024

ENtshona Koloni, Iziko Lolonwabo laseBelthorn, eAthlone.

Ngomgqibelo, nge-8 kaJuni 2024
10:00-14:00

Ubhaliso luvala nge-31 kaMeyi 2024

ENtshona Koloni, Iziko Lemidlalo Leenjongo ezininzi 
laseAtlantis, eAtlantis.


